
असे शब्द निर्माण करून वापरायला हवेत. तरच मराठी भाषा सर्वोपयोगी, सर्ववाही होणार.

 हे काम उच्चशिक्षण देणाच्या विद्यापीठांचे आहे. महाराष्ट्रातील विद्यापीठातील मराठी विभागांच्या वेबसाईट्स इंग्रजीतील आहेत पण विदेशी विद्यापीठातील मराठी विभागांच्या, हिंदी विभागाच्या मात्र त्या त्या भाषेत आहेत. महाराष्ट्र शासनाची (प्रकाशक) संकेतस्थळे मात्र मराठीत आहेत. महाराष्ट्र शासनाची अधिकृत संकेतस्थळे मराठीतून असणे ही नक्कीच दिलासा देणारी गोष्ट आहे. अलीकडे मराठी वृत्तपत्रे इंग्रजी शब्दांचा भडीमार करत मराठीची कबर खोदत कंबर मोडत आहेत. तीच गोष्ट वृत्तवाहिन्यांवरील मराठी भाषेची. शिवाय आपले शिक्षण इंग्रजीमय होते आहे. नव्या पिढीस मराठी लिहिता, वाचता येत नाही. ती फक्त मराठी बोलते, ऐकते. उद्याच्या काळातली मराठी अशाने ज्ञानभाषा कशी होणार? नव्या पिढीची सर्व भाषांतील कौशल्ये दिवसेंदिवस कमजोर होत आहेत. विज्ञान, तंत्रज्ञान, कायदा, शिक्षण, संवाद एकाच भाषेतून होणं म्हणजे भाषा ‘ज्ञानभाषा' होणं.


 त्या दृष्टीने आपण मराठीकडे विचारपूर्वक पाहून तशी कृती करायला हवी. केवळ मराठी अस्मितेची भाषणे ठोकून, मराठी अभिमान गीत गाऊन मराठी ज्ञानभाषा होणार नाही. इस्रायल, जपान, जर्मनी, रशिया, चीन इत्यादी देशांची उदाहरणे भाषा समृद्धीचे आदर्श म्हणून आपण गिरवली तरच हे शक्य आहे. या तर मराठीच लिह, बोलू, वाचू, विचार करू. स्वप्नातही मराठीचाच विचार, व्यवहार करू. मराठी ज्ञानभाषा करू.

		 या पानातील शेवटचा बदल ४ मे २०२२ रोजी १२:४० वाजता केला गेला.
	येथील मजकूर हा क्रियेटीव्ह कॉमन्स अट्रीब्युशन/शेअर-अलाईक लायसन्स या अंतर्गत उपलब्ध आहेत;अतिरिक्त अटी लागू असू शकतात.

अधिक माहितीसाठी हे बघा वापरण्याच्या अटी.

